
				এই পাতাটির মুদ্রণ সংশোধন করা প্রয়োজন। 
শেষরক্ষা מל"לצ
বিনোদ । আপনি ! তুমি ! কমল ! আমাকে মাপ করলে !
ইন্দুর প্রবেশ
ইন্দু। মাপ করিস নে দিদি ! আগে উপযুক্ত শাস্তি হোক, তার পরে মাপ। বিনোদ । তা হলে অপরাধীকে আর-একবার বাসরঘরে আপনার হাতে সমর্পণ
করতে হয় ।
ইন্দু। দেখেছিল ভাই, কত বড়ো নিলাজ ! এরই মধ্যে মুখে কথা ফুটেছে। ওঁদের একটু আদর দিয়েছিস কি, আর ওঁদের সামলে রাখবার জো নেই। মেয়েমানুষের হাতে পড়েই ওঁদের উপযুক্ত শাসন হয় না। যদি নিজের জাতের সঙ্গে ঘরকন্না করতে হত তা হলে দেখতুম ওঁদের এত অাদর থাকত কোথায় !
বিনোদ । তা হলে ভূ-ভার-হরণের জন্তে মাঝে মাঝে অবতারের আবশ্বক হত না ; পরস্পরকে কেটেকুটে সংসারটা অনেকটা সংক্ষেপ করে আনতে পারতুম।
झेन्नू। গান
এবার মিলন-হাওয়ায় হাওয়ায় হেলতে হবে ।
ধরা দেবার খেলা এবার খেলতে হবে । ওগো পথিক, পথের টানে চলেছিলে মরণ-পানে— আঙিনাতে আসন এবার মেলতে হবে ।
মাধবিকার কুঁড়িগুলি আনো তুলে, মালতিকার মালা গাথো নবীন ফুলে। স্বপ্নস্রোতে ভিড়বি পারে, বাধবি দুজন দুই জনারে— সেই মায়াজাল হৃদয় ঘিরে ফেলতে হবে। ইন্দু। এখন কবিসম্রাট, এর একটা জবাব দিতে হবে তোমাকে । বিনোদ । এখনি ? হাতে হাতে ? ইন্দু। হা, এখুনি। বিনোদ । আচ্ছা, দুটো মিনিট সময় দাও । [ নোটবই লইয়া লিখিতে প্রবৃত্ত কমল। এ আবার তুই কী খেলা বের করলি ইন্দু! ইন্দু। কমলদিদি, তুমি যে-খেলা খেলে নিলে এ তার চেয়ে অনেক বেশি নিরাপদ । উনি বাধছেন কাব্য, তুমি বেঁধেছ কবিকে।

